
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆ

ՄԻԳՐԱՑԻՈՆ ՊԵՏԱԿԱՆ ԾԱՌԱՅՈՒԹՅԱՆ ՊԵՏ

ՊԱՐՈՆ ԳԱԳԻԿ ԵԳԱՆՅԱՆԻՆ


Հարգելի պարոն Եգանյան,

Ի կատարումն ՀՀ վարչապետի ս.թ. հունիսի 17-ի թիվ 02/12.10/9581-14 հանձնարարականի, «Հայաստանի Հանրապետության կառավարության և Ռուսաստանի Դաշնության կառավարության միջև Ռուսաստանի Դաշնության տարածքում Հայաստանի Հանրապետության քաղաքացիների և Հայաստանի Հանրապետության տարածքում Ռուսաստանի Դաշնության քաղաքացիների գտնվելու կարգի մասին» Համաձայնագրի և «1994 թվականի հուլիսի 19-ի «Հայաստանի Հանրապետության կառավարության  և Ռուսաստանի Դաշնության կառավարության միջև Ռուսաստանի Դաշնության տարածքում աշխատող Հայաստանի Հանրապետության քաղաքացիների և Հայաստանի Հանրապետության տարածքում աշխատող Ռուսաստանի Դաշնության քաղաքացիների աշխատանքային գործունեության և սոցիալական պաշտպանության մասին» Համաձայնագրում փոփոխություններ կատարելու մասին» Արձանագրության նախագծերի վերաբերյալ ամփոփաթերթում ներառելու նպատակով, հայտնում ենք ՀՀ արտգործնախարարության դիրքորոշումը:

Նշված փաստաթղթերն առաջին հերթին Հայաստանի Հանրապետության քաղաքացիների շահերը պաշտպանելու նպատակ են հետապնդում: Այդ պայմանագրերի ուժի մեջ մտնելու համար նախատեսված ռուսական կողմի ներպետական ընթացակարգերի կատարման հնարավոր ձգձգումները կհետաձգեն դրանց ուժի մեջ մտնելը: Ելնելով այդ պայմանագրերի հնարավորինս արագ կիրառման անհրաժեշտությունից, նախատեսվել է դրանց ժամանակավոր կիրառումը: Արձանագրությամբ  /համաձայնագրով նախատեսված է, որ այն մինչև ուժի մեջ մտնելը ժամանակավորապես կիրառվելու  է ոչ թե ստորագրման պահից (ինչը կբացառեր «Հայաստանի Հանրապետության միջազգային պայմանագրերի մասին» ՀՀ օրենքով պահանջվող վավերացման կամ հաստատման ընթացակարգերի իրականացումը), այլ ստորագրման պահից մեկ ամիս անց, որը թույլ կտա ավարտել այդ ընթացակարգերը:


Միաժամանակ հայտնում ենք, որ 1994 թվականի հուլիսի 19-ին ստորագրված Համաձայնագրի 9-րդ հոդվածով նախատեսված է, որ Համաձայնագրում կարող են կատարվել լրացումներ և փոփոխություններ: Թեև վերոհիշյալ հոդվածում ուղղակի նշված չէ, որ այդ փոփոխությունները պետք է կազմվեն Արձանագրությունների տեսքով, սակայն դա ենթադրվում է, քանի որ ստորագրված Համաձայնագրի տեքստում այլ կերպ փոփոխություններ կամ լրացումներ չեն կարող կատարվել, քան Համաձայնագրի անբաժանելի մաս հանդիսացող Արձանագրություններ կազմելով, որն էլ մշտապես կիրառվում է միջազգային պրակտիկայում: 

         Հարգանքով`

ՆԱԽԱՐԱՐԻ ՏԵՂԱԿԱԼ
ՇԱՎԱՐՇ ՔՈՉԱՐՅԱՆ
Կատարող՝ Նարինե Մաթոսյան

